
  
  

Rapid Fire 17 December
16 दिसंबर: भारत में हर साल इस दिन विजय दिवस मनाया जाता है; 1971 में बांग्लादेश (तत्कालीन पूर्वी पाकिस्तान) को आज़ादी दिलाने वाले युद्ध
की स्मृति में यह दिवस मनाया जाता है; पाकिस्तान के साथ 14 दिनों तक चला यह युद्ध 16 दिसंबर को तब खत्म हुआ, जब पाकिस्तानी सेना के जनरल
नियाज़ी ने 93 हज़ार पाकिस्तानी सैनिकों के साथ भारतीय सेना के सामने आत्मसमर्पण किया था
गुजरात के वड़ोदरा में देश का पहला रेल विश्वविद्यालय रेल मंत्री पीयूष गोयल ने राष्ट्र को समर्पित किया; रूस और चीन के बाद यह दुनिया का ऐसा
तीसरा विश्वविद्यालय है जो रेल के कामकाज से जुड़े अध्ययन के क्षेत्र में काम करेगा; मानव संसाधन, कौशल और क्षमता निर्माण को बढ़ावा देने के
लिये इसकी स्थापना की गई है
नीति आयोग ने किया वीमैन ट्रांसफॉर्मिंग इंडिया अवार्ड्स के तीसरे संस्करण का आयोजन; वीमैन ट्रांसफॉर्मिंग इंडिया अवार्ड्स का गठन देश में
महिलाओं की अनुकरणीय गाथाओं को प्रोत्साहन और पहचान देने के लिये किया गया है; इस वर्ष की थीम ‘महिलाएँ और उद्यमिता’ रखी गई; उन्नत
महिला उद्यमिता प्लेटफॉर्म की भी हुई शुरुआत; यह प्लेटफॉर्म भविष्य में उभरती महिला उद्यमियों के लिये एकल संसाधन केंद्र के रूप में काम करेगा
राजस्थान में कांग्रेस के अशोक गहलोत बने 22वें मुख्यमंत्री, सचिन पायलट को मिला उप-मुख्यमंत्री का पदभार; मध्य प्रदेश में कांग्रेस के कमलनाथ
बने 18वें मुख्यमंत्री; तेलंगाना राष्ट्र समिति के चंद्रशेखर राव ने तेलंगाना में एक बार फिर संभाली मुख्यमंत्री की गद्दी; मिज़ोरम में मिज़ो नेशनल फ्रंट
के जोरामथांगा ने तीसरी बार संभाली राज्य की कमान; छत्तीसगढ़ में भूपेश सिंह बघेल बने राज्य के तीसरे मुख्यमंत्री
भारत सरकार ने जारी किये विमान में मोबाइल और इंटरनेट सेवाएँ देने के लिये नियम; नियमों के लिये जारी अधिसूचना में Flight & Maritime
Connectivity Rules, 2018 लागू करने की बात कही गई है; विमान के 3000 मीटर से अधिक ऊँचाई पर उड़ते समय मोबाइल औए डेटा सेवाएँ
भारतीय सीमा के भीतर मुहैया कराई जाएंगी
सरदार पटेल की पुण्यतिथि पर 15 दिसंबर को राष्ट्रपति रामनाथ कोविंद ने गुजरात के नर्मदा ज़िले में किया केवादिया रेलवे स्टेशन का शिलान्यास;
'स्टैच्यू ऑफ यूनिटी' से 5 किलोमीटर दूर बनेगा ग्रीन बिल्डिंग वाला यह स्टेशन; केवादिया के निकट बनी है 182 मीटर ऊँची दुनिया की सबसे ऊँची
प्रतिमा 'स्टैच्यू ऑफ यूनिटी'; नर्मदा ज़िले में स्थित केवादिया अभी सीधा रेलमार्ग से जुड़ा हुआ नहीं है
राष्ट्रीय हरित अधिकरण (National Green Tribunal-NGT) ने तूतीकोरिन स्थित वेदांता ग्रुप की कंपनी स्टरलाइट के कॉपर प्लांट को बंद करने
के तमिलनाडु सरकार के फैसले को निरस्त किया; Tamil Nadu Pollution Control Board को दिया नया सहमति-पत्र जारी करने का आदेश;
NGT चेयरपर्सन जस्टिस आदर्श कुमार गोयल की बेंच ने वेदांता लिमिटेड को अगले 3 साल में कल्याणकारी गतिविधियों पर 100 करोड़ रुपए खर्च
करने का दिया निर्देश; सालाना 6 लाख टन कॉपर उत्पादन करने वाले इस प्लांट को मई में बंद किया गया था
श्रीलंका में राजनीतिक अस्थिरता और संवैधानिक संकट का बायस बने प्रधानमंत्री महिंदा राजपक्षे ने पद से इस्तीफ़ा दे दिया; श्रीलंकाई सुप्रीम
कोर्ट के फैसलों के बाद राजपक्षे ने दिया इस्तीफा; 26 अक्तूबर को रानिल विक्रमसिंघे को बर्खास्त कर राष्ट्रपति मैत्रीपाल सिरिसेना ने पूर्व
राष्ट्रपति महिंदा राजपक्षे को बनाया था प्रधानमंत्री; पुनः प्रधानमंत्री बने रानिल विक्रमसिंघे
तिब्बत को लेकर अमेरिकी संसद में पारित विधेयक (The Reciprocal Access to Tibet Act) पर चीन ने जताई आपत्ति; विधेयक में अमेरिकी
नागरिकों, अधिकारियों और पत्रकारों को तिब्बत जाने से रोकने वाले चीन के अधिकारियों के वीज़ा पर पाबंदी लगाने का है प्रावधान; चीन ने अमेरिका
द्वारा तथ्यों पर ध्यान न देने और इसे चीन के आंतरिक मामलों में दखल तथा अंतर्राष्ट्रीय नियमों का उल्लंघन बताया
पी.वी. सिंधु विश्व चैंपियन जापान की नोजुमी ओकुहारा को 21-19, 21-17 से हराकर वर्ल्ड टूर फाइनल्स जीतने वाली पहली भारतीय बनीं; चीन के
ग्वांगझू में सिंधु ने यह चैंपियनशिप जीतकर लगातार छह फाइनल मैचों में हारने का सिलसिला तोड़ा
भुवनेश्वर के कलिंगा स्टेडियम में खेले गए वर्ल्ड कप हॉकी के फाइनल में बेल्जियम ने नीदरलैंड्स को पेनाल्टी शूटआउट में 3-2 से हराकर पहली बार
खिताब जीता; विश्व कप के इतिहास में पहली बार किसी फाइनल मुकाबले में पेनाल्टी शूटआउट से फैसला हुआ; नीदरलैंड्स इससे पहले तीन बार यह
खिताब जीत चुका है; ऑस्ट्रेलिया ने इंग्लैंड को हराकर तीसरा स्थान प्राप्त किया
बैंकॉक में आयोजित मिस यूनिवर्स 2018 प्रतियोगिता में फिलिपींस की कैटरिओना ग्रे ने बाज़ी मारी; 2017 की मिस यूनिवर्स रहीं दक्षिण अफ्रीका की
डेमी ले नेल-पीटर्स ने उन्हें ताज पहनाया; दक्षिण अफ्रीका की टैमरिन ग्रीन फर्स्ट रनर-अप और वेनेजुएला की स्थेफनी गुटरेज सेकंड रनर-अप
रहीं; भारत की नेहल टॉप-20 में जगह बनाने में असफल रहीं; स्पेन की ऐंजेला पॉन्स प्रतियोगिता में शिरकत करने वाली पहली ट्रांसजेंडर बनीं

